
Datura stramonium (Stinkblaar, olieboom, malpitte, Jimson weed)

Deur Inkas gerook vir asma.  Ook in stam rituele as hallisinogeen gebruik.  Shakespearre verwys na die plant in “Anthony & Cleopatra” en in “Romeo /& Juliet”.

1676: Engeland onderdruk die Bacon rebellie in VSA en kok maak spinasie van datura blare.  Hele Britse leer hallusineer 11 dae.

1872: Mein isoleer aktiewe alkaloiede, Atropien en Hiosien

1876: Bezold gebruik dit as premedikasie vir chloroform narkose

1956: Brits Landboukollege gebruik dit vir ontgroening – “Malpitte”

Simptome
‘ Blind as a bat’ – siliaar spier paralise



‘Dry as a bone’ – Anti cholinergiese effek



‘Hot as a hare’ -   Hipertermie, sweet nie



‘Red as a beet’ -   Vel vasodilatasie, hipertermie



‘Mad as a wet hen’ – Hallusineer



‘Corn picker’s pupil’ – Kontak met onkruid blare



 Tagikardie -       Anti cholinerg

Papaver somniferum (Opium papawer)

Oorspronklik uit klein asië afkomstig.  Morfien is beste analgetikum bekend.  Veroorsaak miose hardlywigheid, ileus, euforie, koue vel. onderdruk asemhaling en bewussyn.  Stadige intestinale absorpsie, dus word dit verkieslik IV gespuit of gerook.  Omseil dus hepatise afbraak tydelik.  Heroien (sinteties, diasetiel morfien) is 10X sterker as morfien.  Opiate werk uitstekend in akute pulmonale edeem

Cannabis sativa (Dagga, ‘Indian hemp’, ens)

Oorspronklik uit Mongolië.  Uitstekende vesel om linne en tou mee te maak.  In VSA gebruik 50% hoërskool leerlinge dit. Verander luim, eufories, onderdruk inhibisies, slaperig, swak motorise vaardigheid, bloedbelope oë, apaties kort termyn geheue ingekort.

Iris

Wortels bevat podophyllin, ‘n kragtige lakseermiddel, wat seldeling tydelik inhibeer.  Vandaar die diarree. Word dikwels gebruik om veneriese vratte mee te kouteriseer.

Ricinus comunus (Kasterolieboom)

Deur ou Egiptenare gebruik om salf te maak.  Die pitte lyk soos bontpoot bosluise en bevat ‘n water oplosbare proteien Risien, wat dodelik is. 1 Mg/Kg = 8 pitte is fataal.

1977: Roemeense dubbel spioen deur KGB in Engeland met ‘n sambreel pistool geskiet. 3 Dae later dood. Die ‘koeël’ was 1.25 mm groot.  Kasterolie is ‘n nuttige industriële smeermiddel, ook vir ingewande!

Cassia (omtrent 300 verskillende spesies)

Almal bevat antrakinoon, ‘n bekende lakseermiddel bv. Senokot gemaak uit die peule en Cascara gemaak uit die bas.

Aloe ferox (aalwyn)

Bevat ook antrakinoon, vandaar die bitter smaak. Word kommersieel in die Oos Kaap ingesamel vir medisinale verwerking.

· 2 –

Catharanthus roseolus (‘Madagascar periwinkle’, begraafplaasblom)

Vinchristine en Vinblastine word uit die plant verkry.  Word algemeen in kanker chemoterapie gebruik, veral limfoom, eritro leukemie ens. Oumense het dit effektief teen diabetes gebruik.

Ipomoeia (Verskeie spesies: ‘Morning glory’, purperwinde ens)

Inkas het dit as hallusinogeen in hul rituele gebruik. Die pitte bevat ‘n LSD voorloper. Hippies ens gebruik dit in tye van skaarste.

Claviceps purpurea (ergot)

In die 9de eeu is ‘n nuwe siekte beskryf: Epidemiese gangreen.  Die enigste genesing was ‘n pelgrimstog na die St Antonius klooster in Frankryk. Dus: verseker hekse betowering.  Meer nog aangesien baie slagoffers gehalusineer het. Dus was die gangreen genoem : “St Anthony’s fire”.  Die sondebok is in die 16de eeu eers geidentifiseer as die fungus Claviceps purpurea wat op graan (veral rog) groei as dit warm en klam is en hy produseer die gifstof ergot.  Ergot laat gladdespier saamtrek.  Vandaar gangreen weens vasospasme.  Meer miskrame weens uteriene spasme.  Ergot is ‘n voorloper van LSD. Vandaar die hallusinasies.

Lancier was die eerste om ergot post partum te gebruik in 1582.  Nog 336 jaar later was ergot eers deur Stoll uit die fungus geïsoleer.  Waarom die genesing by die klooster?  Die vallei se ligging was nie warm en vogtig genoeg vir claviceps nie.  Brompkriptien is ‘n sintetiese derivaat van ergot en dit is 10x meer potent.

Colchicum autumnale (‘Autumn crocus’)

Kom oorspronklik uit die provinsie Colchis inTurkye.  Eerste maal klinies in akute jig gebuik in 1763 deur Störck.  Benjamin Franklin het dit 13 jaar vroeër reeds in die VSA vir homself gebruik.  Tagtig jaar later het Pelletier die suiwer kolgisien uit die plant berei.

In 1934 het Lits ontdek dat kolgisien seldeling in metafase stop. Dus word seldeling tydelik gestop as dit ingeneem word, vandaar die erge diarree met hoë dosise.  Hierdie effek van kolgisien is teen omtrent 1950 nuttig gebruik deur kolgisien by weefselkulture te voeg.  Al die selle stop groei in metafase, die enigste tyd wanneer die chromosome sigbaar is.

Gloriosa superba (Rhodesiese vlamlelie) bevat ook kolgisien.

Digitalis derivate

Convallaria majalis bevat digitalis glikosiede en was in antieke Egipte as rotgif gebruik.  Die antieke Romeine het dit as hart stimulant gebruik en die Chinese het paddavel vir dieselfde toestand gebruik.  Digitalis purpurea was reeds in 1220 in Wallis as hart stimulant bekend maar William Wuthering was die eerste wat dit gedokumenteer het in1785.  Die innotrope aksie is in 1799 deur Ferrier beskryf.. Boesman pylgif is ‘n digitalis glikosied, afkomstig van die plant Ackokanthera opositifolia.  Nerium oleander (Selonsroos) en talle lelies bevat digitalis.

Gifblaar (Magou)

Ongeveer 1935 was daar talle veevrektes in die bosveld, veral vroeg in die lente en veral na die beeste gesuip het. Die diere het gewoonlik skielik gevrek en post mortem het niks opgelewer nie.  Onderstepoort het gedink aan nuwe siektes soos diere malaria, slenkdalkoors, of ander patogene wat nie mense aantas nie. Die boere blameer gifblaar (dicaphetulum cymosum) en Onderstepoort sê nonsens, maar hulle toets dit op proefdiere en almal vrek, behalwe bokke. Probeer die gif  onsuksesvol ekstraeer met alkohol, eter, asetoon, chloroform, tri-etileen, metanol, butanol, propanol, heksanol, heksaan, heptaan, oktaan, pentaan en nog baie meer. Die gif is nie ekstraeerbaar!  Probeer weer en etanol werk die keer.  Rede: Gedurende die oorlog was suiwer etanol onverkrybaar en het altyd 10% water bevat. WATER was dus die enigste ekstraeermiddel wat nie getoets was nie. Daarna maklik die gif as suiwer kristalle gemaak en mol gewig bepaal op 78 wat baie klein is. Meeste giwwe se mol gewig is meer as 1 000. Die samestelling was 3xH, 2xO ,2xC en “nog iets”.  Toevallig het HP v d Merwe vir Fluoor gesoek en dit was die vermisde element. Die samestelling was dus mono-fluoro-asynsuur.

Gifblaar die mees toksiese plant in die wêreld en publikasie word verbied weens die oorlog.  Die LD50 is 3-7 mg/Kg, terwyl dit by strignien 8 is.  Werking: Blok die krebs siklus via sitraat ophoping.  Die hart en SSS is mees afhanklik van die siklus.  Water oplosbaarhied verklaar die vinnige absorpsie na suiping.  Bokke vrek nie want hulle het nie ‘n sitraat metabolisme nie.  Vroeg lente vrektes omdat die penwortel tot 25 M diep gaan en die plant bot voor die eerste lentereëns.

Aflatoksien

In 1980 kry al die kersfeeskakoene in Engeland lewerkanker – ‘n nasionale ramp!  Dit word teruggevoer na ‘n enkel skeepsvrag vermufde grondbone uit Uganda. Onderstepoort word gevra om die gif te vind.  Hulle volg dieselfde proses soos hierbo en vind uiteindelik Aflatoksien wat deur die fungus Aspergillus flavus produseer word.  BAIE toksies: 12-13 ppm veroorsaak akute sentrilobulêre lewernekrose.  Veilige konsentrasie is < 0.5 ppm.  Chroniese inname lei tot hepatoom in alle spesies.  Is dit die rede waarom hepatome meer algemeen in warm vogtige dele van SA voorkom?

Agremone mexicana (Bloudissel)

‘n Hele familie plaaswerkers word in Hospitaal toegelaat met akute hartversaking. Vier kry post mortems en toon gedilateerde kardiomiopatie.  Kinders ook aangetas maar nie babas nie.  Akute miokarditis word vermoed, maar geen inflamatoriese respons in miokard. BBS en CRP ook normaal.  Dink dus aan ‘n toksien.  In die water?  Nee, die boer drink dieselfde water en hy makeer niks.

In die stapelvoedsel (mieliemeel)?  Nee, die boer eet dieselfde mieliepap.  In byvoedsel soos ‘marog’?  Niks gevind en marog gee met-hemoglobienemie, nie KMP nie.  Kry geskiedenis van etlike skaap vrektes wat nie almal begrawe is nie  Dink aan digitalis.  Niks gevind.  Dink aan tulpe (digitalis) niks gevind. Dink aan lelies, niks gevind.  Dink aan vee byvoer.  Niks gevind.  Gaan na plaas en vind heelwat bloudissel in gestroopte lande wat deur skape bewei word. Voer proefdiere bloudissel en almal vrek.  Gif geïsoleer en vind BERBERIEN daarin.  Is voorheen in Indië beskryf waar die saadjies met mosterdsaad gemeng word.

